
代陳述古舍人謝兩府啟

作者：蘇轍　北宋

本作品收錄於《欒城集/50》

久塵近侍，愧於無能，出補外官，適其素願。始布條詔，親見吏民。秋夏豐登，人懷富

足之樂；風俗淳厚，庭無爭訟之喧。曾何施為，遂底清淨。某老大無取，介特自將。平

昔之學，嘗志於治民；仕宦之勞，每深於陟屺。願之久矣，乃今得之。此蓋伏遇某官，

道德崇深，器業宏遠，銓綜群吏，不知中外之殊；鎮撫多方，常先陪輔之重。舉此善地，

寄之鄙人。私欲不違，知陶鈞之有自；官守無事，況迂拙之所宜。感激之誠，敷陳罔既。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

